
ANNOTATSIYA 

Mazkur maqolada paxta hosilini yetishtrish g‘o‘zani parvarishlash 

agrotexnologiyasini ishlab chiqish va uni koʻpaytrish orqali sanoatni xom-ashyo 

yetkazib berish xususiyatlari tahlil qilingan. 

Kalit soʻzlar: Paxta, g‘o‘za, ishchi organ, ishlov berish, qator ora, qatqaloq, 

yumshatish, oraliq masofa. 

ВАЖНОСТЬ РАЗМЯГЧЕНИЯ ПРОЧНОСТИ В ПЕРВОЙ РАБОТЕ 

МЕЖДУ РЯДКАМИ ХЛОПКА 

АННОТАЦИЯ 

В данной статье анализируются особенности обеспечения сырьем 

отрасли за счет развития агротехники возделывания хлопчатника и ухода за 

ним. 

Ключевые слова: Xлопок, хлопок, рабочая часть, обработка, рядовка. 

THE STRENGTH IN THE FIRST WORK BETWEEN COTTON ROWS 

ABSTRACT 

This article analyzes the features of the supply of raw materials to the industry 

through the development of agrotechnology of cotton crop cultivation and cotton care. 

Keywords: Cotton, cotton, working part, processing, rowing. 

KIRISH 

G‘o‘zalarni yahshi rivojlanishi uchun suvdan samarali foydalanishda g‘o‘za 

qator oralariga ishlov berish muhum ahamiyat kasb etadi. Qator oralarga ishlov 

berishda tuproq-iqlim sharoiti, mikrobiologik xususiyatlari, havo almashinuvi va 

ozuqa tartibi yahshilanadi, begona o‘tlar yo‘qotiladi, tuproq xususiyatlari, joyning 

relefi, suv bilan ta`minlanganligi inobatga olinib ishlov berish chuqurligi, soni hamda 

muddati belgilanadi. 

G‘oza qator oralari 60 sm bo‘lganda cultivator ishchi organlari, jami 33 ta va 

qator orasi 90 sm bo‘lganda, jami 37-39 ta ishchi o‘rganlari o‘rnatiladi. 

G‘o‘za qator orasiga birinchi ishlov berish, g‘oza nihollari 75-80 foiz unib 

chiqib, qator orasi ko‘ringada boshlanadi. Birinchi ishlov berishda kultivatorga 

rotatsion yulduzcha, pichoqlar va chuqur yumshatish panjalarini o‘zaro mos holda 

joylashtirish kerak. Shunda yulduzchalar 3-5 sm, o‘rtadagi organlari 12-14 sm, 

chekkadagilari 6-8 sm ga o‘rnatiladi. Yuqoridagilarda kelib chiqib, gʻoʻza qator 

oralariga birinchi ishlov berishga puxta tayyorgarlik koʻrishlari va bu tadbirni diqqat 

bilan amalga oshirishlari kerak. Chunki bu paytda gʻoʻza nihollari va ularning 

ildizlari nihoyatda nozik va moʻrt boʻladi. Eʼtiborsizlik bilan berilgan birinchi ishlov 

bir qism nihollarni nobud boʻlishiga olib keladi. Bunday holatlarni oldini olish va  

tadbirlarni sifatli oʻtkazish uchun quyidagilarga jiddiy qarash kerak: 

 - kultivator agregatini yuqori malakali mexanizator boshqarishi shart; 

 - dalalarda gʻoʻza nihollari unib chiqib, qatorlar yaqqol koʻzga tashlanishi bilan 

birinchi ishlov berishda boshlash (aks holda agregatni toʻgʻri, barqaror yurgizib 

boʻlmaydi); 

 - ishchi organlarni tuproqqa birmuncha yuza botadigan qilib oʻrnatish (aks 

holda nozik gʻoʻza ildizlari oʻrnidan qoʻzgʻaladi va nihollar nobud boʻladi); 

 - birinchi ishlov berishda traktor tezligini 3-5 km/soat dan oshirmaslik. 

 Keyingi ishlov berish ishlari paxta maydonlarini har galgi sugʻorishdan soʻng 

tuproq namligi talab darajasiga kelganda oʻtkaziladi. Shundagina mayda va donador 

tuproq hosil boʻladi. 

 Hozirda Respublikamiz hududlarining tuproq-iqlim sharoitidan kelib chiqib, 

gʻoʻza qatorlar orasining kengligi 90, 76 va 60 sm lik sxemalarda ekilmoqda. 

Tabiiyki har bir sxema uchun shu kengliklarga mos ishchi organlar turi va soni 

toʻgʻri tanlanishi lozim. 

TADQIQOT MATERIALLARI VA METODOLOGIYASI 

Har qanday yogʻingarchilik chigit ekilgan dalalarda qatqaloq paydo boʻlishiga 

olib keldi. Dalaga ekilgan ekinlarning tuproq yuzasida qatqaloq paydo boʻlishi unib 

chiqqan nihollarning rivojlanishiga salbiy taʼsir koʻrsatadi, hali unmagan 

chigitlarning toʻla unib chiqishiga imkon bermaydi va natijada koʻchatlar siyrak 

boʻlib qoladi. Bunga yoʻl qoʻymaslik uchun kuchli yogʻingarchilikdan keyin hosil 

boʻlgan qatqaloq tuproqning yuza qismi yetilib-yetilmay tezlik bilan 1-2 kun ichida 

bartaraf etilishi lozim. 

Shuni yodda tutish lozimki, kuchli yogʻingarchilikdan keyin hosil boʻlgan 

qatqaloq oʻz vaqtida tezlik bilan bartaraf etilsa, unib chiqqan nihollarning seravj 

rivojlanishiga, unayotgan chigitlardan esa toʻla-toʻkis koʻchat olinishiga erishiladi. 

TADQIQOT NATIJALARI 

Barcha maydonlarda qatqaloq 1-rasmda tasvirlangan MVX-5,4 rusumli rotatsion 

motigalardan foydalanib yumshatilishiga erishish lozim. Chunki bunda qatqaloqni 

yuqori tezlik va unum bilan hamda nihollar va urugʻlarga kam zarar yetkazgan holda 

sifatli yumshatilishiga erishiladi. 

 
1-rasm. MVN-5,4 motigasi 

 

Ish jarayonida koʻrsatilgan motigalardan tuzilgan agregatlar ekilgan qatorlar 

boʻylab harakatlanishi lozim. 

MUHOKAMA 

Nihollar toʻliq unib chiqqan dalalarda qatqaloqni yumshatish uchun rotatsion 

yulduzchalar bilan jihozlangan paxtachilik kultivatorlaridan foydalanish mumkin. 

Bunda kultivator har bir gryadilining oʻng va chap tomonidan bir juftdan rotatsion 

yulduzchalar oʻrnatiladi va ular qator oralariga 2-rasmda koʻrsatilgandek, yaʼni 

gʻoʻza qatorlaridan 3 sm qochirib va 4-5 sm chuqurlikda yuradigan etib 

joylashtirilishi lozim. Bu yerda ham agregat gʻoʻza qatorlari boʻylab harakatlanadi. 

XULOSA 

Paxta hosilini yetishtirishda muhum ahamiyatga ega bo‘lgan g‘o‘za parvarishini 

ilmiy jihatda o‘rganilib, tuproq-iqlim sharoitini yahshilash, yerning namligini saqlash, 

begona o‘tlarga qarshi kurash, kuchli yog‘ingarchiliklar natijasida vujudga kelgan 

qatqaloqlarni yumshatish ishlarini bajarishda samarali agrotexnik tadbirlaridan iborat 

bo‘ladi. Buning natijasida g‘ozaga ishlov berishning asosini tashkil etib, bajariladigan 

agrotexnik tadbirlarni shaklini va tartibini belgilab beriladi. 

